
	ന്നു വസിച്ചിരുന്നതു. അവിടെ
 അവൻ ഗോപസ്ത്രീകളോടു കൂടെ
 പാൎത്തിരുന്നു. ഒരിക്കൽ രാഥ
 എന്നവൾ അവൻ തന്നെ വിട്ടു
 അന്യ ഗോപസ്ത്രീകളോടു കൂടെ
 രമിക്കുന്നതിനെ കണ്ടിട്ടു കോപി
ച്ചു ബഹു നീരസത്തോടെ കുത്തി
രുന്നു. ഇതിനെ കൃഷ്ണന്റെ സ്നേ
ഹിതനായ സുദാമൻ കണ്ടിട്ടു കോ
പം സഹിക്കാതെ കൃഷ്ണനെക്കൊ
ണ്ടു അവളെ ചീത്ത പറയിച്ചു.
 അപ്പോൾ രാഥ സുദാമനോടു
“നീ ഭൂമിയിൽ മനുഷ്യ ജന്മം എ
ടുത്തു ജനിക്കുക” എന്നു ശപിച്ചു.
 അപ്പോൾ സുദാമനും ഈ ശാപം
 കൊണ്ടു തന്നെ അവളെ ശപിച്ചു.
 അതുനിമിത്തം ഇവർ ഇരുവരും
 ഭൂമിയിൽ മനുഷ്യരായി പിറന്നു
 വന്നു. കൃഷ്ണൻ ഇതു കണ്ടിട്ടു
 താനും കൂടെ മനുഷ്യാവതാരം എ
ടുത്തു ഭൂമിയിൽ വന്നു പിറന്നു.
 രാഥ വൃഷഭാനു എന്ന ഒരു വൈ
ശ്യന്റെ വയറ്റിൽ വന്നു ജനി
ച്ചു. പിന്നെ കൃഷ്ണൻ ഇവളെ ഇ
വളുടെ പന്ത്രണ്ടാം വയസ്സിൽ
 വിവാഹം ചെയ്തു. (ബ്രഹ്മവൈ
വൎത്ത പുരാണം.)

3. ദ്വാപരയുഗത്തിൽ കം
സൻ ഗോബ്രാഹ്മണരെ വളരെ

ഹിംസിച്ചതുനിമിത്തം ബ്രഹ്മദേ
വനും ഭൂമിദേവിയും മറ്റുള്ള ദേ
വന്മാരും വിഷ്ണുവെ ശരണം പ്രാ
പിച്ചു. അപ്പോൾ അവൻ അ
വരുടെ പ്രാൎത്ഥന കേട്ടു തന്റെ

തലയിൽനിന്നു വെളുത്തതും കറു
ത്തതും ആയ രണ്ടു മുടി എടുത്തു.
 കൊടുത്തു. എന്റെ ഈ രോമ


	കല്പനകളെ പൂൎണ്ണമായി നിവൃ
ത്തിച്ചിട്ടു ദൈവമഹത്വത്തെ
 വെളിപ്പെടുത്തേണ്ടതിന്നു ക്രിസ്തു
 ലോകത്തിലേക്കു വന്നു. കാല
സമ്പൂൎണ്ണത വന്നപ്പോൾ ദൈവം
 തന്റെ പുത്രനെ സ്ത്രീയിൽനിന്നു
 ഉണ്ടായവനും ധൎമ്മത്തിങ്കീഴ് പി
റന്നവനുമായി നിയോഗിച്ചയച്ചു
 (ഗലാ. 4, 4). വചനം ജഡം ആ
യ്ചമഞ്ഞു കൃപയും സത്യവുംകൊ
ണ്ടു നിറഞ്ഞവനായി നമ്മുടെ ഇ
ടയിൽ പാൎത്തു (യോഹ. 1, 14).
3. മനുഷ്യരുടെ മേലുള്ള ദൈ
വത്തിന്റെ നീതിയുള്ള കോപ
ത്തെ തന്റെ മേൽ ഏറ്റുകൊ
ണ്ടിട്ടു അവരെ നരകശിക്ഷയിൽ
 നിന്നു ഉദ്ധരിക്കേണം എന്നുവെ
ച്ചു ക്രിസ്തു മനുഷ്യാവതാരം ചെയ്തു.

എല്ലാവരും കൈക്കൊള്ളേണ്ട
തും വിശ്വാസ്യവുമായ വചനമാ
വിതു: “ക്രിസ്തുയേശു പാപികളെ
 രക്ഷിപ്പാൻ ലോകത്തിൽ വന്നു

